
Lətifə 4

   Bir gün Şamaxıda          bir nəfər şəxs bəd əzzöhr vəfat          eləmişdi. Qəbiristana adam
göndərdilər ki,          qəbir qazsın. Görkən qəbri qazdı. Meyit          sahibləri məsləhət görmədilər
ki, dar          ikindi vaxtı xalqa zəhmət versinlər. O gecə meyiti          evdə saxladılar ki, səhər
dəfn eləsinlər.          
            Xalq dedi ki, qəbrin ağzı açıq          qalmaq yaxşı deyildir, şəhərə vəba          naxoşluğu
düşər, gərəkdir ki, haman          qazılmış qəbirdə bir nəfər adam bu          gecə yatsın, sabah
meyiti dəfn edərik. 
            Qəzara, bir nəfər çoban qəbiristan          kənarında qoyunlarını otladırdı, çobana         
on manat pul verib razı elədilər ki, çoban qəbirdə          yatmışdı. Yanında bir böyük dəyənəyi     
    var idi. Şəhərdə iki nəfər lotu dedilər          ki, elə bu çoban on manatı yesin getsin? Bu gecə
birimiz          Münkər və birimiz Nəkir surətində gedib          çobandan on manatı alarıq. 
            Bəs hər biri bir ağ kəfən taxıb,          ağacın başına əsgi və neftlə lopa qayırıb         
gəldilər çobanın üstünə. Çoban          nə Münkər bilirdi, nə Nəkirdən xəbəri          var idi. Gəldilər
çobana dedilər ki, "Mən          rəbbükə?"1

            Çoban dedi ki, mən ölməmişəm,          mən bir nəfər diri çobanam. Mənə on manat         
pul veriblər ki, bu gecəlik bu qəbirdə yatam. Hələ          ölən sabah gələcək, gedin sabah gəlin. 
            Lotular əlində olan lopaların silkələyib          çobanı vurdular, dedilər: "Mən rəbbükə?"     
    
            Çoban yalvardı ki, mən ölməmişəm,          qulaq asmayıb çobanı lopa ilə vurdular.
Çoban          qəbirdən qalxıb Münkərin kəlləsindən          bir dəyənək vurdu, dərhal məğzi-səri    
     tökülüb, həlak oldu. O biri yoldaşı üz          qoydu şəhərə qaçmağa. Çoban onu qova-qova     
    saldı şəhərə. Meyit olan evin yanında bir          xəraba hamam var idi, lotu qaçıb gizləndi ol
xəraba          olan hamamda. Çoban fəryad elədi ki, ay camaat, bir çıraq          gətirin. Çobanın
sədasına xalq cəm oldular.          Gördülər haman çobandır ki, on manat alıb          qəbirdə
yatmışdı. 
            Dedilər ki, ey çoban, nə var? 
            Dedi ki, Münkərlə Nəkir səhv          edib, məni ölən bilib, qəbiristana gəlib məndən         
bir para sözlər xəbər alırlardı. Dedim ki,          mən ölməmişəm, meyit hələ sabah gələcək.         
Qanmadılar, əllərində olan gürzi-ətəşin          ilə məni vurdular. Mən qəbirdən qalxıb Münkərin    
     kəlləsindən bir dəyənək vurmuşam, beyni          dağılıb ölübdür. Amma Nəkir zərbi-şəstimi     
    görüb qaçdı. Onu qova-qova salmışam bu xarabaya.          Allah xatirinə bir çıraq gətirin, əgər
onu          da öldürsəm, dəxi qəbirdə olanlarımız          rahat yatarlar, Münkər və Nəkirin
şərlərindən          salamat olarlar. 
            Bunlar dedilər ki, yəqin çobanı          vahimə basıbdır. Çobanı bir dillə yola saldılar.         
Sabah qəbiristana gələndə gördülər          bir nəfər lotunun kəlləsi dağılıbdır.          Tanıdılar.
Yoldaşını dəxi bildilər          ki, kim imiş və üçün qəbiristana gediblərmiş          - hamıya məlum
oldu. 

   1"Mən        rəbbükə?" - Allahın kimdir? 

